
একবিন্দু জলাভাবে যায় মাের প্রাণ।

কে তুমি হে মহাশয় সাধহ কল্যাণ॥

শুনিয়া রাজার পুত্র দয়ার্দ্র পরাণ।

শশব্যস্তে জল আনয়নে আগুয়ান॥

কিন্তু কিছু দূর গিয়ে রাজার নন্দন।

জলাশয় কোথা নাহি হয় দরশন॥

তবে বহু হরীতকীবৃক্ষ তথা আছে।

রাশি রাশি হরীতকী তলাতে শােভিছে॥

কুড়াইয়ে পাকা হরীতকী এক সেথা।

লইয়া গেলেন সেই পিপাসিত যেথা॥

চারিখণ্ড করি সেই হরীতকীটীরে।

দিলেন মধুরবাক্যে তৃষ্ণার্ত্তের করে॥

বলিলেন ‘এই চারি খণ্ড হরীতকী।

চোষো তুমি ক্রমাগত দুটীগালে রাখি॥

তা হলে যতেক তৃষ্ণা চলি যাবে দূরে।

পানীয় আনিয়ে পরে দিব হে তােমারে॥

অশ্বপৃষ্ঠে যাইলেও এত দূরে জল।

কাটে তার্দ্ধঘণ্টা কাল যাইতে কেবল॥

অতএব এই চারিখানি হরীতকী।

দুগালে রাখিয়ে রস গেল ধীকিধীকি॥

ঘণ্টার মধ্যেতে তার পর আমি এসে।

দিতেছি পানীয় রহ ক্ষণ হেথা বােসে॥’

